
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը).
Հայաստանի Հանրապետության կառավարության որոշման նախագիծը բխում է 2022 թվականի հոկտեմբերի 28-31-ը Երևանում անցկացվելիք Համաշխարհային հայկական գագաթնաժողովի կազմակերպման և  անցկացման   նպատակով  գումար տրամադրելու անհրաժեշտությունից:

Ընթացիկ իրավիճակը և խնդիրները
1999 թվականից սկսված պարբերաբար իրականացվել են Հայաստան-Սփյուռք գործակցության թեմայով համահայկական համաժողովը: Վերջին՝ 6-րդ համահայկական համաժողովն անցկացվել է 2017 թվականին: Հաջորդ համաժողովը նախատեսվում էր իրականացնել 2020 թվականին, սակայն կորոնավիրուսի համավարակով պայմանավորված այն չեղարկվեց: 
Հայաստան-Սփյուռք գործակցության կապը խորացնելու, համահայակական նշանակության խնդիրների համատեղ քննարկելու և դրանց լուծումները նախանշելու, համահայկական օրակարգ ձևավորելու, միասին առաջ շարժվելու ուղիները հստակեցնելու, առողջ երկխոսելու նպատակով որոշվել է 2022 թվականի հոկտեմբերի 28-31-ը Երևանում կազմակերպել Համաշխարհային հայկական գագաթնաժողովը:
«1222 ՀՀ զարգացման գործընթացներում սփյուռքի ներուժի ներգրավում» ծրագրի «Համահայկական մասնագիտական համաժողովների անցկացում» միջոցառման շրջանակներում նախատեսվում էր կազմակերպել համահայկական մասնագիտական 3 համաժողով: Համաժողովներիի պլանավորման ընթացքում քննարկումներ ունենալով սփյուռքի տարբեր ոլորտների ներկայացուցիչների, մասնագիտական հանրույթի, գործարար, երիտասարդական, համայնքային շրջանակների հետ՝ որոշում է կայացվել մշակել մեկ ընդհանուր օրակարգ և համախմբվել մեկ նպատակի շուրջ՝ միասին մշակելով Հայաստան-սփյուռք ռազմավարության հիմքը, քննարկելով այդ հիմքում ընկած ամենաէական հարցերը, հայրենիքից ստանալով ճշգրիտ և արդիական ուղերձներ և դրանք փոխանցելով համայնքներին, ի վերջո, հանգելով միասին աշխատելու երկուստեք ընդունելի տեսլականի: Քննարկումների արդյունքում միանշանականորեն ակնհայտ դարձավ նաև, որ համայնքներից ընդլայնված մասնակցայնության դեպքում մեծ է դառնալու արդյունավետության և ներառականության նվազման գործոնը: Միանշանակ էր, որ մասնակիցները ցանկանում են տեսնել որակ, այլ ոչ թե քանակի ապահովում, ինչը թույլ կտա լսարանին լինել ոչ միայն լսողի, այլև ակտիվ մասնակցի դերում: Արդյունքում որոշում է կայացվել նվազեցնել մասնակիցների քանակը՝ հասցնելով 600-ի՝ հնարավորություն ընձեռելով մասնակիցներին թիրախային հարցերի շուրջ քննարկումները ևս դարձնել թիրախային: 
Այսպիսով՝ գագաթնաժողովին կմասնակցեն 600 անձ աշխարհի մոտ 45 երկրներից: Նրանք ներկայացնում են սփյուռքի գիտական, մասնագիտական, բիզնես, երիտասարդական, համայնքային շրջանակները:

Կարգավորման նպատակը և բնույթը.
2022 թվականի հոկտեմբերի 28-31-ը Երևանում անցկացվելիք գագաթնաժողովը կազմակերպելու և անցկացնելու նպատակով անհրաժեշտություն է առաջացել հատկացնել 308,904.9 հազ. ՀՀ դրամ գումար և գնման գործընթացն իրականացնել «Հրատապ մեկ անձ» գնման ընթացակարգով (նախահաշիվը կցվում է):
«1222 ՀՀ զարգացման գործընթացներում սփյուռքի ներուժի ներգրավում» ծրագրի «12003 Համահայկական մասնագիտական համաժողովների անցկացում» միջոցառման համար ՀՀ պետական բյուջեով նախատեսվել է 129,325.5 հազ. դրամ: Տարբերությունը՝ 179,579.4 հազ. ՀՀ դրամը նախատեսվում է հատկացնել ՀՀ պետական բյուջեի պահուստային ֆոնդից:
Ժամանակի սղության պատճառով գագաթնաժողովի նախապատրաստման և անցկացման համար մնացած սեղմ ժամանակահատվածում միջոցառումը ժամանակին կազմակերպելու համար, նաև հիմք ընդունելով  միջոցառման վրա տարվող աշխատանքների ծավալը՝ անհրաժեշտություն է առաջացել կազմակերպել հրատապ մեկ անձից գնում՝ չկանխատեսված իրավիճակների հետևանքով առաջացած:  Ծառայության մատուցումը պետք է սկսվի այնպիսի ժամկետում, որի ընթացքում գնման մրցակցային որևէ ձևի կիրառումը ժամկետի առումով անհնար է: Մեկ անձից գնումը հնարավորություն կտա ժամանակին կազմակերպել և իրականացնել միջոցառումը:
Միջոցառման շրջանակներում ծառայություններ մատուցող ըկներության կողմից ժամանակի սղության հիմքով հնարավոր չէ ներկայացնել բանկային երաշխիքներ՝ հայտի և կանխավճարի ապահովման:
 Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
Իրավական ակտի կիրարկման դեպքում ակնկալվող արդյունքը.
2022 թվականի հոկտեմբերի 28-31-ը Երևանում անցկացվելիք Համաշխարհային հայկական գագաթնաժողովի անցկացումը կնպաստի Հայաստան-Սփյուռք կապերի զարգացմանը, համահայկական նշանակության խնդիրների համատեղ լուծման մեխանիզմների մշակմանը, ինչպես նաև Հայաստան-Սփյուռք գործակցության զարգացման ռազմավարության ուղենիշների սահմանմանը:
Գագաթնաժողովը կունենա 8 պանելային քննարկում, 17 համաժամանակյա նիստ, 2 ազատ ձևաչափով քննարկում, փակման և բացման արարողություններ: Խոսքով հանդես կգան ավելի քան 100 հրավիրյալ բանախոսներ 12 երկրներից: Քննարկվելու են Հայաստանի անվտանգային, արտաքին, ներդրումային քաղաքականություններին, ազգային բրենդին և փափուկ ուժին, Սփյուռքի կրթական, հայապահպանական, ինքնակազմակերպման խնդիրներին, երիտասարդական կառույցների հզորացմանը և ակադեմիական ներուժի ներգրավմանը վերաբերող հարցեր:
 «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություն» 
· Հայաստանի վերափոխման ռազմավարություն 2050՝ Համահայկական ներուժի համախմբում և Հայրենադարձություն և ինտեգրում գաղափարների իրականացման մեխանիզմների նախանշում
· ՀՀ կառավարության 2021-2026թթ. գործունեության միջոցառումների ծրագրի Սփյուռքի գործերի գլխավոր հանձնակատարի գրասենյակի բաժնի 4.1 կետ:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:

